
Пред вашето снимање на дојките
Што е BreastScreen Victoria?
BreastScreen Victoria е акредитиран дел од BreastScreen 
Australia – националната програма за снимање за рак на дојката. 
Ги покануваме сите жителки на Викторија кои ги исполнуваат 
условите, на возраст од 50 до 74 години, да прават бесплатно 
снимање на дојките (мамограм) секои 2 години. Ние ангажираме 
јавни и приватни даватели на здравствени услуги за снимање на 
дојки во Викторија.

Што е снимање на дојки?
Снимањето на дојки (breast screen) е рендгенско снимање со 
ниска доза, препорачано на секои 2 години за жени на возраст од 
50 до 74 години. Во BreastScreen Victoria обично ќе направиме 
по две рендгенски снимки на секоја дојка – една одозгора и една 
од страна. Со снимањето на дојките може да се открие рак што е 
премногу мал за да се напипа. Што поскоро ракот се открие, толку 
е поверојатно дека лекувањето ќе биде успешно.

Дали снимањето на дојки е безбедно?
Секојпат кога имате снимање на дојки, тие се изложени на 
мало количество на зрачење. Истражувањата покажуваат дека 
користа од снимањето на дојки заради рано откривање на рак ги 
надминува сите ризици од зрачење.

Што ако забележам промени на дојките?
Важно е да се знае како нормално изгледаат и како ги чувствувате 
вашите дојки. Ако забележите било која промена на вашите дојки, 
како што се нова грутка, исцедок од брадавицата или црвенило, 
одете кај вашиот доктор што е можно поскоро. Ве молиме не 
доаѓајте во BreastScreen Victoria.

Дали треба да ги донесам моите претходни 
рендгенски снимки на дојките?
Ако порано сте имале снимање на дојките - преку BreastScreen 
Victoria или приватен давател на услуги – важно е да имаме 

копија на вашите претходни рендгенски снимки на дојките заради 
споредба. Тоа ќе ја зголеми точноста на резултатот од вашето 
снимање на дојките.

Кога го закажувавте вашиот термин, ве прашавме дали вашиот 
последен мамограм бил направен во BreastScreen Victoria.  
Ако одговоривте „да“, понудивме вашите рендгенски снимки  
да ги добиеме електронски, со ваша согласност. Или, побаравме 
вашите рендгенски снимки да ги донесете на вашиот термин.

Дали треба да ја споделам мојата семејна историја?
Ние собираме информации за вашата семејна историја во врска 
со рак на дојки или јајчници за да можеме да ви пружиме подобра 
нега. Тие информации ги користиме за да го процениме вашиот 
личен ризик да добиете рак на дојки.

Пред да го пополните вашиот образец за пријавување за  
снимање на дојките, ве молиме разговарајте со вашето семејство 
за вашата семејна историја. За повеќе информации одете на 
breastscreen.org.au/family-history

Што ако имам импланти на дојките?
Мнозинството жени со импланти може да имаат снимање на 
дојките. Ве молиме прочитајте го информативниот лист Breast 
screening with implants (Снимање на дојки со импланти) на 
breastscreen.org.au/resources/community

Ние нема да даваме совети за проблеми со вашите импланти.  
Ако сте забележале некој проблем или сте загрижени околу 
вашите импланти, ве молиме посетете го вашиот доктор што е 
можно поскоро.

Како треба да бидам облечена за мојот термин?
Препорачуваме за вашиот термин да бидете облечени во сукња 
или пантолони и блуза. Тоа ќе овозможи лесно да ја соблечете 
блузата заради снимањето на дојките. Ве молиме носете што е 
можно помалку накит. Ако имате долга коса, донесете ластик за 
коса или соберете ја косата.

2 години подоцна

• Повеќето жени ги повикуваме 
да ги снимат дојките секои 
2 години.

• Јавете се кај вашиот доктор 
ако забележите каква било 
промена меѓу две снимања 
на дојките.

На вашето снимање

• Горниот дел од облеката ќе 
го соблечете во приватност; 
побарајте ако сакате да 
носите наметка.

• Машината цврсто ќе ги 
притисне вашите дојки за да 
направи рендгенски (x-ray) 
снимки.

Пред вашето снимање

• Разговарајте со вашето 
семејство дали некој имал 
рак.

• Носете горен дел и 
пантолони или сукња.

После вашето снимање

• Резултатите ќе ви ги пратиме 
после 2 до 4 недели.

• Ако се потребни натамошни 
тестови, ќе побараме да 
дојдете повторно.

Macedonian | Mакедонски

https://www.breastscreen.org.au/breast-cancer-and-screening/your-breast-cancer-risk/family-history/
https://www.breastscreen.org.au/resources/community


За повеќе информации или за промени на вашите 
податоци, одете на breastscreen.org.au или јавете  
се на 13 20 50

За помош од преведувач, јавете се на 13 14 50

Преведени информации:  
breastscreen.org.au/translationsTTY 13 36 77 ако имате тешкотии 

со слухот или говорот

BreastScreen Victoria ѝ оддава признание на 
Викториската влада за нејзината поддршка.

Што ако планирам да патувам наскоро по моето 
снимање на дојките?
Резултатите од вашето снимање на дојките ќе ги разгледаат две 
или повеќе специјално обучени здравствени професионални 
лица пред да ви бидат пратени. Тој процес може да трае околу 2 до 
4 недели. Затоа сериозно препорачуваме да планирате пауза од 
4 до 6 недели меѓу вашиот термин за снимање на дојките и кое 
било патување. Ве молиме да го информирате рецепционерот 
или рендгенологот ако планирате да патувате во периодот од 4 до 
6 недели после вашето снимање на дојките.

На вашето снимање на дојките
Што ќе се случува на мојот термин?
Ќе ве поздрави член на нашиот тим кој ќе ви го објасни процесот 
на снимање на дојки. Жена рендгенолог ќе ве одведе во собата за 
мамографија. Ве молиме побарајте ако сакате наметка. Кога сте 
спремни, рендгенологот ќе направи најмалку по две рендгенски 
снимки на секоја дојка. Процесот ќе трае околу 10 минути.

Дали може да зборувам со рендгенологот?
Вие сте добредојдени да разговарате со рендгенологот. Таа ќе 
биде среќна да одговори на сите прашања или да разговара за 
секој проблем што можеби го имате.

Дали снимање на дојки боли?
Нормално е да не се чувствувате пријатно за време на снимањето 
на дојките, но тоа би требало да трае само неколку секунди. Тоа е 
затоа што вашите дојки треба да бидат цврсто притиснати меѓу 
две плочи на машината за мамографија, за да добиеме јасни 
рендгенски снимки. Ве молиме речете ѝ на рендгенологот ако 
почувствувате болка. Таа ќе соработува со вас за да обезбеди 
вашето снимање на дојките да биде што е можно покомфорно. 
Во секое време може да побарате снимањето да биде прекинато.

Дали треба да ги притиснете моите дојки?
Има неколку важни причини зошто мораме да ги притиснеме 
вашите дојки за време на снимањето. Притисокот ги држи 
вашите дојки неподвижни и го намалува движењето, ширењето 
и одвојувањето на ткивото на дојките за да можеме да направиме 
јасни рендгенски снимки. Исто така, тоа го намалува количеството 
на зрачење потребно за секоја рендгенска снимка.

После вашето снимање на дојки
Кога ќе ги добијам резултатите?
Рендгенските снимки на вашите дојки ќе ги разгледаат независно 
две или повеќе обучени здравствени професионални лица. Вашите 
резултати ќе ви бидат испратени за 2 до 4 недели. Тие ќе му бидат 
испратени и на вашиот доктор ако ги дадете неговите податоци.

Дали ќе биде побарано да дојдам повторно за 
повеќе тестови?
Може да побараме да дојдете повторно во BreastScreen Victoria 
за повеќе тестови, ако на вашите рендгенски снимки на дојките 

има место за кое е потребно натамошно испитување. Повеќето 
клиенти повикани да дојдат повторно во BreastScreen Victoria 
немаат рак на дојките. Ако е ова ваше прво снимање на дојките, 
поверојатно е дека ќе бидете повикани да дојдете пак, бидејќи 
немаме претходни рендгенски снимки за споредба.

Каде треба да одам за повеќе тестови?
Натамошни тестови можеби ќе бидат направени на друго 
место од она каде што беше вашиот прв термин за снимање на 
дојките. Ширум државата имаме специјализирани клиники за 
процена, опремени со технологија за правење на сите потребни 
дополнителни тестови.

Дали со снимањето на дојките се откриваат сите 
случаи на рак?
Снимањето на дојките е најдобриот начин за откривање на рак 
на дојките во рана фаза. Меѓутоа, снимањето не е 100% точно. 
Постои мала шанса рендгенските снимки на дојките да изгледаат 
нормално, иако во дојките има рак.

2 години подоцна
Што се случува кога е време за моето следно 
снимање на дојките?
Снимањето на дојките секои 2 години на возраст меѓу 50 и 
74 години е најдобриот начин за рано откривање на рак на 
дојките. Ќе ви испратиме писмо за потсетување кога е вашето 
следно снимање на дојките. Ако сте на возраст од 40 до 49 години 
или постари од 74 години и ги исполнувате условите за снимање, 
нема да добиете писмо за потсетување, но можете да закажете 
снимање на дојките секои 2 години.

Што треба да правам меѓу две снимања на дојките?
Рак на дојките може да се појави во секое време. Дури и ако сте 
имале снимање на дојките секои 2 години, важно е да бидете 
свесни за ризикот од рак. Ви препорачуваме да го знаете 
нормалниот изглед на вашите дојки и како ги чувствувате на 
допир. Ако забележите каква било промена на вашите дојки, како 
што се нова грутка, исцедок од брадавиците или црвенило, одете 
кај вашиот доктор што е можно поскоро.

Вашата приватност
Во BreastScreen Victoria, информациите што ни ги давате и 
резултатите од вашите тестови ги користиме за следење на рак 
на дојките и за испраќање потсетувања кога е време за вашето 
следно снимање. Само овластени лица имаат пристап кон вашите 
информации. Ние ќе ги користиме или објавиме информациите 
што го откриваат вашиот идентитет само со ваша согласност, или 
кога тоа се бара според законот. Дозвола за користење на вашите 
информации за истражување ќе биде дадена само со етичко 
одобрение. Видете на breastscreen.org.au/privacy

Контактирајте нѐ: имејл info@breastscreen.org.au или јавете се на  
13 20 50.

Закажете на  
breastscreen.org.au ако 
имате тешкотии со слухот 
или говорот 13 20 50

https://www.breastscreen.org.au
tel:132050
tel:131450
https://www.breastscreen.org.au/resources/translations
tel:133677
https://www.breastscreen.org.au/privacy

